
 

 

 

 

Egwyddorion RhCT 

Bodloni Cyfrifoldebau Statudol yr Awdurdod Lleol o dan y Cod Anghenion 

Dysgu Ychwanegol 

 
Mae'r Cod Anghenion Dysgu Ychwanegol (ADY) yn nodi 5 egwyddor sy'n sail i'r system ADY, sef:  
 

(a) Dull sy'n seiliedig ar hawliau lle mae barn, dymuniadau a theimladau'r plentyn, 
rhiant/gwarcheidwad y plentyn neu'r person ifanc yn ganolog i gynllunio a darparu 
cefnogaeth. Bydd y plentyn, rhiant/gwarcheidwad y plentyn neu'r person ifanc wedi'i 
alluogi i gymryd rhan mor llawn â phosibl yn y prosesau dod i benderfyniadau ac mae 
gyda fe/hi hawliau effeithiol i herio penderfyniadau am ADY, Darpariaeth Ddysgu 
Ychwanegol a materion cysylltiedig.  

 

(b) Nodi, ymyrryd ac atal yn gynnar lle mae anghenion yn cael eu nodi a darpariaeth yn 
cael ei rhoi ar waith cyn gynted â phosibl, a lle mae ymyriadau posibl yn cael eu rhoi ar 
waith i atal ADY rhag datblygu neu waethygu.  

 

(c) Cydweithio ac integreiddio lle mae gwasanaethau'n gweithio ar y cyd i sicrhau bod 
ADY yn cael eu nodi'n gynnar a bod cefnogaeth gydlynol briodol ar waith i alluogi plant a 
phobl ifainc i gael disgwyliadau a phrofiadau cadarnhaol a chyflawni deilliannau 
cadarnhaol.  

 

(d) Addysg gynhwysol lle mae mwyafrif y plant a'r bobl ifainc ag ADY yn cael eu cefnogi i 
gymryd rhan lawn mewn addysg brif ffrwd lle mae dull lleoliad cyfan o ddiwallu 
anghenion y disgyblion hynny ar waith.  

 

(e) System ddwyieithog lle mae pob cam rhesymol yn cael ei gymryd i ddarparu 
Darpariaeth Ddysgu Ychwanegol trwy gyfrwng y Gymraeg i blant a phobl ifainc sydd 
angen y gefnogaeth honno, ac mae'r gallu ar gael i gynyddu'r ddarpariaeth Gymraeg 
gyda threigl amser.  

 
Yn unol â gofynion y Cod, mae RhCT wedi llunio'r set ganlynol o egwyddorion i gyfathrebu sut y 
bydd yn gweithredu'r 5 egwyddor sylfaenol uchod.  Nod y ddogfen yma yw sicrhau bod yr holl 
randdeiliaid yn deall sut y bydd Awdurdodau Lleol yn sicrhau eu bod nhw'n cydymffurfio â'u 
cyfrifoldebau statudol ADY newydd ac yn achub ar y cyfle i groesawu'r newid sylweddol yma i'r 
system Anghenion Addysgol Arbennig gyfredol. 
 
Er mwyn bodloni'r cyfrifoldebau statudol wedi'u nodi yn y Cod ADY, bydd Awdurdod Lleol Rhondda 

Cynon Taf yn: 

1. Hyrwyddo ethos o ddarpariaeth gynhwysol sy'n canolbwyntio ar y plentyn, lle mae plant a 
phobl ifainc wrth wraidd popeth rydyn ni'n ei wneud ac mae'u lleisiau'n cael eu clywed trwy 
ddull sy'n seiliedig ar hawliau ac sy'n canolbwyntio ar yr unigolyn  



 

 

 
2. Gweithio ar y cyd â'r plentyn neu'r person ifanc a chyda'u rhieni/gwarcheidwaid wrth ddod i 

bob penderfyniad mewn perthynas â'u ADY 
 

3. Cefnogi datblygiad arferion cynhwysol sy'n diwallu anghenion pob plentyn a pherson ifanc 
ac yn sicrhau bod mwyafrif y disgyblion ag ADY yn gallu cael mynediad at ddarpariaeth 
addysgol o ansawdd uchel i ddiwallu eu hanghenion mewn ysgolion/lleoliadau ochr yn ochr 
â'u cyfoedion 
 

4. Sicrhau bod anghenion gofal iechyd plant a phobl ifainc yn cael eu diwallu trwy Gynllun 
Gofal Iechyd Unigol sy'n nodi'r mesurau sydd eu hangen i sicrhau eu bod yn iach ac yn 
ddiogel 
 

5. Cydymffurfio â Deddf Cydraddoldeb 2010 trwy sicrhau gwelliannau parhaus y mae modd 
eu rhagweld mewn perthynas â hygyrchedd adeiladau, gwasanaethau a gwybodaeth, 
gwneud addasiadau rhesymol yn ôl yr angen, cynnal a gweithredu Strategaeth 
Hygyrchedd, a sicrhau bod ysgolion yn cynnal ac yn gweithredu cynlluniau hygyrchedd 
effeithiol   
 

6. Gweithio gyda'r Gwasanaethau Iechyd, y Gwasanaethau i Blant, lleoliadau'r blynyddoedd 
cynnar, ysgolion a lleoliadau addysg eraill i gefnogi nodi anghenion yn gynnar ac ymyrraeth 
yn seiliedig ar ymchwil, a hynny er mwyn atal ADY rhag gwaethygu lle bynnag y bo modd 
ac i ddarparu cymorth cydlynol o ansawdd uchel i ddisgyblion ag ADY 
 

7. Sicrhau bod gyda phob lleoliad systemau effeithiol ar waith i nodi disgyblion ag ADY sy'n 
gofyn am Ddarpariaeth Ddysgu Ychwanegol sy'n 'ychwanegol at, ac yn wahanol i', yr hyn 
sydd 'ar gael fel arfer' mewn ysgol/lleoliad cynhwysol. 
 

8. Bydd yr Awdurdod Lleol yn: 

a) Nodi ADY a chynnal Cynlluniau Datblygu Unigol ar gyfer disgyblion y blynyddoedd 
cynnar, plant sy'n derbyn gofal, disgyblion ar y gofrestr 'addysg heblaw yn yr ysgol' neu 
wedi'u cofrestru mewn dau leoliad, disgyblion sydd wedi'u cofrestru ar gyfer addysg 
ddewisol yn y cartref, a'r rheiny sydd â gorchmynion cadw.  

b) Nodi ADY a chynnal Cynlluniau Datblygu Unigol ar gyfer myfyrwyr Sefydliadau Addysg 

Bellach nad oes modd i'r sefydliadau hynny ddiwallu eu hanghenion yn rhesymol heb 

adnoddau ychwanegol 

 

c) Pan fydd plentyn neu berson ifanc (yn y grwpiau hynny) ag ADY yn gofyn am 

Ddarpariaeth Ddysgu Ychwanegol sy'n 'ychwanegol at, ac yn wahanol i' yr hyn y mae modd 

ei chael yn y lleoliad, bydd yr Awdurdod Lleol yn dynodi swyddog a fydd yn trefnu a 

chydlynu cyfarfod sy'n canolbwyntio ar yr unigolyn. Bydd hyn yn llywio'r Cynllun Datblygu 

Unigol mewn cysylltiad â'r swyddog priodol.   

 
9. Sicrhau bod ysgolion/lleoliadau'n defnyddio ystod o wasanaethau cymorth, offer ac 

adnoddau arbenigol mewn modd effeithiol i'w galluogi i gynllunio Darpariaeth Ddysgu 
Ychwanegol effeithiol, ei gweithredu a'i monitro  
 

10. Sicrhau bod ysgolion / lleoliadau yn gwneud defnydd effeithiol o gyllid sydd wedi'i ddirprwyo 
i ddiwallu anghenion dysgwyr ag ADY 
 



 

 

11. Hyrwyddo ystod o gyfleoedd dysgu proffesiynol gan gynnwys hyfforddiant, gweithio ar sail 
clwstwr, ysgolion yn cefnogi'i gilydd, nodi arferion gorau a'u rhannu   
 

12. Cydlynu paneli/fforymau rheolaidd y Gwasanaeth Mynediad a Chynhwysiant er mwyn dod i 
benderfyniadau teg yn seiliedig ar feini prawf wedi'u cytuno arnyn nhw mewn perthynas â 
disgyblion ag ADY 
 

 

13. a) Ymateb o fewn amserlenni statudol ADY i unrhyw hysbysiadau gan wasanaethau 
statudol, y gwasanaeth iechyd, ysgolion, rhieni/gwarcheidwaid neu berson ifanc y gallai fod 
gyda phlentyn neu berson ifanc ADY sy'n gofyn am Ddarpariaeth Ddysgu Ychwanegol sy'n 
'ychwanegol at, ac yn wahanol i' yr hyn y mae modd ei chael gan ysgol  
 

 
14. Darparu gwybodaeth a chyngor dwyieithog hygyrch am ADY a'r system ADY ar gyfer rhieni 

a gwarcheidwaid, plant a phobl ifainc, gan ddefnyddio taflenni, gwefan y Cyngor a sianeli'r 

cyfryngau cymdeithasol 

 

15. Gweithio tuag at ddarparu Gwasanaeth Mynediad a Chynhwysiant dwyieithog sy'n cynnig 

cefnogaeth i ysgolion/lleoliadau ddarparu Darpariaeth Ddysgu Ychwanegol trwy gyfrwng y 

Gymraeg 

 

16. Rhoi trefniadau ar waith ar gyfer osgoi anghytundebau, a'u datrys, cyn gynted â phosibl, 
gan hyrwyddo darpariaeth gwasanaethau eirioli annibynnol 
 

17. Cefnogi ysgolion/lleoliadau i adolygu ansawdd ac effaith Darpariaeth Ddysgu Ychwanegol, 

ei gwerthuso ac adrodd yn ôl arni 

 
18. Adolygu'n gyson trefniadau Awdurdodau Lleol a chyrff llywodraethu ysgolion a gynhelir ar 

gyfer plant a phobl ifainc ag ADY, gan ystyried: 
 

o Argaeledd trwy gyfrwng y Gymraeg a'r Saesneg  
o Digonolrwydd y continiwm darpariaeth (ansawdd a maint) 
o Gallu’r gweithlu  
o Darpariaeth Ddysgu Ychwanegol wedi'i threfnu gan eraill, e.e. Sefydliadau Addysg 

Bellach, y GIG  

Lle dydy trefniadau lleol ddim yn ddigonol, dylid cymryd pob cam rhesymol i unioni hyn. 

 

19. Sicrhau bod prosesau pontio aml-asiantaeth cadarn ar waith i gynorthwyo disgyblion ag 
ADY i symud ymlaen i gam nesaf eu haddysg neu lwybr priodol arall. 

 
20. Bydd yr Awdurdod Lleol yn cydlynu panel i sicrhau bod y cyllid ECF cael ei ddyrannu mewn 

modd priodol, a hynny er mwyn diwallu anghenion disgyblion ag anghenion 
corfforol/meddygol. 
 

 


